
Samantekt
Miðvogslækjarsvæði er svæðið við og í kringum Miðvogslæk á Akranesi. Svæðið samanstendur að
mestu leyti af framræstum túnum en mikil uppbygging er í áformum og má þar t.d. nefna nýtt
íbúahverfi, Skógarhverfi, og nýtt iðnaðar- og athafnasvæði, Flóahverfi.
Gerð hefur verið tillaga að meginfarvegi ofanvatnskerfis fyrir Miðvogslækjarsvæðið. Lagt er upp með
að ofanvatnskerfi á svæðinu mun nýta náttúrulegan lækjarfarveg Miðvogslækjar og regnvatnskerfum í
götum er hleypt út í nýjar yfirborðsrásir sem tengjast með ræsum í farveg Miðvogslækjar sem verður
framlengdur og endurformaður. Gert er ráð fyrir notkun blágrænna ofanvatnslausna og settjarna við
meðhöndlun og hreinsun.
Megin tilgangur verkefnisins er að taka saman og samræma fyrirliggjandi hönnun á svæðinu, gera
tillögu að hönnun ofanvatnsrása og ræsa á þeim hlutum svæðisins sem hönnun ofanvatnskerfis vantar,
og sannreyna afkastagetu meginfarvegs, ræsa og brúa miðað við heildarafrennsli alls svæðisins.
Afkastageta farvega og ræsa þar sem fyrirliggjandi hönnun liggur fyrir reyndist nægjanleg í öllum
tilfellum en lagt var til að breyta hönnun tveggja ofanvatnsrása, O2 og O3, til að tryggja öryggi við bakka
rásanna í samræmi við leiðbeiningar um blágrænar ofanvatnslausnir. Einnig þarf lítillega að aðlaga legu
göngustíga og ofanvatnsrásar O1 til að tryggja pláss fyrir rásina. Tillögur að nýrri hönnun ofanvatnsrása
og ræsa voru byggðar á þeirri lágmarkshönnun sem uppfyllir hönnunarforsendur.
Allar ofanvatnsrásir og brýr munu þola aukna úrkomuákefð vegna loftslagsbreytinga en hins vegar er
þörf á að stækka ræsi R1, R2, R4, R10 og R12 ef þau eiga að geta mætt auknu ofanvatnsrennsli.
Ekki hefur verið gerð tillaga að hönnun ofanvatnslagna í gatnakerfi á nýjum uppbyggingarsvæðum. Því
er mikilvægt að skoða vel hæðarsetningar gatna og ofanvatnslagnakerfis með tillit til hæðarsetningar
ofanvatnsrása og ræsa meginfarveganna svo hægt sé að hleypa öllum útrásum út í meginfarvegina.

1 Inngangur
Miðvogslækur er lækjarfarvegur norðan við Akraneskaupstað sjá Mynd 1-1. Afrennslissvæðið
samanstendur að mestu leyti af framræstum túnum en mikil uppbygging er í áformum hjá
Akraneskaupstaði á svæðinu og má þar til dæmis nefna nýtt íbúahverfi sem nefnist Skógarhverfi og
Flóahverfi sem er nýtt iðnaðar- og athafnasvæði. Ofanvatni á svæðinu verður safnað saman í
regnvatnslagnir og ofanvatnsrásir sem munu tengjast við meginfarveg svæðisins, Miðvogslæk.
Megin tilgangur verkefnisins er að taka saman og samræma hönnun á svæðinu og sannreyna
afkastagetu meginfarvegs, ræsa og brúa. Á þeim svæðum sem ekki liggur fyrir hönnun ofanvatnskerfis
verður gerð tillaga að hönnun ofanvatnsrása og ræsa.

Mynd 1-1: Miðvogslækur á Akranesi.

1.1 Forsendur
Við gerð þessarar ofanvatnsáætlunar voru eftirfarandi greinargerðir hafðar til hliðsjónar:

 Aðalskipulag Akraness – 2021-2023 (Akraneskaupstaður, 2022a)
 Deiliskipulagsrammi Skógarhverfis (Akraneskaupstaður, 2020a)
 Deiliskipulag Garðalundar og Lækjarbotna (Akraneskaupstaður, 2020b)
 Deiliskipulag Flóahverfis (Akraneskaupstaður, 2022b)

 Deiliskipulag Vogahverfis (Akraneskaupstaður, 2002)
 Deiliskipulag Miðvogslækjarsvæðis, þjóðvegur 13-15 (Akraneskaupstaður, 2019)
 Deiliskipulag – Hausthúsatorg (Akraneskaupstaður, 2022c)

 Skógarhverfi 3C og 5. Gatnagerð – lagnir veitukerfa (Mannvit, 2022)
 Skógarhverfi 3A – Vatns- og fráveituhönnun (Verkís, 2021)
 Skógarhverfi, Akranesi. Minnisblað (Vala Jónsdóttir og Sigurður Grétar Sigmarsson, 2019)

2 Afrennslissvæði Miðvogslækjar
Afrennslissvæði Miðvogslækjar er um 255 hektarar að stærð. Tekið var mið af framtíðar uppbyggingu
við afmörkun svæðisins í Flóahverfi. Afrennslissvæðið afmarkast gróflega af Skógarhverfi til vesturs,
Vogahverfi og Flóahverfi til norðurs, Berjadalsá til austurs og Garðavelli til suðurs (sjá
Mynd 2-1).

Mynd 2-1: Afrennslissvæði Miðvogslækjar í bleiku. Núverandi Miðvogslækur, framræsluskurðir og aðrir
lækir/ár í ljósbláu.

2.1 Núverandi landnotkun
Svæðið einkennist af stórum framræstum túnum og er einnig fjölda ræsa að finna á svæðinu sem tengja
saman framræsluskurði. Þá skipta Þjóðvegur 13/13A og Akrafjallsvegur svæðinu upp sem sameinast í
ræsum á tveimur stöðum. Allir skurðir eru leiddir í Miðvogslæk þar sem vatnið rennur að lokum til
sjávar í Miðvog í norðri. Uppbygging á fyrstu tveimur áföngum Skógarhverfis er hafin í suðvesturhluta
afrennslissvæðisins. Þar er allt fráveitukerfi á svæðinu tvöfalt, þ.e. skólp og regnvatn er aðskilið, og er
gert ráð fyrir tvöföldu kerfi innan allra nýju hverfanna.

2.2 Framtíðar uppbygging
Til þess að gera heildstæð framtíðaráform um hönnun nýs ofanvatnskerfis er mikilvægt að skoða og
taka tillit til framtíðaruppbyggingar innan afrennslissvæðisins. Eftirfarandi framtíðar uppbyggingar-
áform sem talin eru upp í köflum 2.2.1-2.2.7 (sjá Mynd 2-2) voru því höfð til hliðsjónar við gerð þessarar
ofanvatnsáætlunar.

Mynd 2-2: Framtíðar uppbygging á Miðvogslækjarsvæði.

2.2.1 Aðalskipulag Akraness 2021-2033
Nýtt aðalskipulag Akraness var samþykkt í bæjarstjórn þann 25. október 2022. Aðalskipulagið gerir ráð
fyrir mikilli uppbyggingu á núverandi óbyggðu svæði á Akranesi. Uppbygginguna má sjá á Mynd 2-3 en
þar má nefna mögulegt vegstæði (OP-320) þar sem í dag er að finna stór framræst tún (afrennslissvæði
nr. 11, sjá Mynd 3-1) en einnig hefur verið í umræðu að byggja eigi upp athafna- eða iðnaðarsvæði á
sama svæði (OP-331). Þar má líka finna íþróttasvæði (ÍÞ-322) en í aðalskipulagi kemur fram að unnið
skuli að deiliskipulagi og áætlun um landmótun á svæðinu (Akraneskaupstaður, 2022a). Þessi
uppbygging verður höfð til hliðsjónar við greiningu á afrennsli.

 Mynd 2-3: Möguleg uppbygging á núverandi óbyggðu svæði
 (Akraneskaupstaður, 2022a).

2.2.2 Skógarhverfi
Samkvæmt gildandi deiliskipulagsramma Akranes-
kaupstaðar er mikil uppbygging í áformum á næstu
árum við byggð Skógarhverfis, nýs íbúahverfis sem
afmarkast í suðri af Ketilsflöt og Flatahverfi, í vestri af
Þjóðbraut, af skógræktarsvæðum í Garðaflóa til
norðurs og af Garðalundi og golfvelli til austurs.
Deiliskipulagi hverfisins er skipt upp í áfanga, þar sem
hver áfangi er sjálfstæð skipulagsáætlun, og er
uppbyggingu nú þegar lokið við fyrstu tvo áfangana (sjá
Mynd 2-4).
Gert er ráð fyrir notkun blágrænna ofanvatnslausna við
meðhöndlun ofanvatns og tekið er mið af núverandi
vatnafari á svæðinu við hönnun þeirra. Miðvogslækur
rennur gegnum svæðið og þar er einnig að finna
framræsluskurði sem renna að læknum. Núverandi
hönnun gerir ráð fyrir tveimur meginfarvegum ofanvatns gegnum svæðið, nýjum farvegi sem verður
mótaður samhliða uppbyggingu svæðisins og hins vegar Miðvogslæk sem verður einnig aðlagaður að
nýrri byggð. Innan hverfisins verða einnig settjarnir sem ásamt nýjum meginfarvegi tengjast að lokum
við Miðvogslæk (Akraneskaupstaður, 2020a).

2.2.3 Garðalundur og Lækjarbotnar
Skógræktarfélag Akraness hefur í umsjón landsvæði til uppgræðslu og gróðursetningar í Lækjarbotnum
og Garðalundi. Við Klapparholt meðfram Akrafjallsvegi er að finna skógrækt sem hafin var af Guðmundi
Guðjónssyni og Rafnhildi Árnadóttur árið 1988. Sunnan Klapparholts er að finna tvö framræst tún þar
sem Brekkubæjarskóli og Grundaskóli eru með skógrækt. Yfirlitsmynd af skipulagssvæði
deiliskipulagsins má sjá á Mynd 2-5.

Mynd 2-4: Áfangaskipting Skógarhverfis
(Akraneskaupstaður, 2020a).

Mynd 2-5: Skipulagssvæðið merkt með rauðri útlínu. Skipulagssvæði
gildandi deiliskipulags Garðalundar frá 2010, sem fellt verður úr gildi
er skástrikað (Akraneskaupstaður, 2020b).

Í gildandi deiliskipulagi frá 2020 er lögð áhersla á að tengja nýja íbúabyggð í Skógarhverfi við þessi
grænu útivistarsvæði. Í áformum er að byggja upp skrúðgarð og móta útivistarsvæði enn frekar (Mynd
2-6) t.d. með því að móta tjarnir og lækjarfarvegi í stað framræsluskurða sem eru þar nú. Lækirnir munu
tengjast við meginfarvegi Skógarhverfis (Akraneskaupstaður, 2020b).

Mynd 2-6: Drög að deiliskipulagi Garðalundar (Akraneskaupstaður, 2020a).

2.2.4 Flóahverfi
Flóahverfi er nýtt iðnaðar- og athafnasvæði í uppbyggingu. Hverfið afmarkast af Akrafjallsvegi í suðri
og vestri og er um 37,8 hektarar að stærð. Suðurhluti hverfisins sem er athafnasvæði liggur innan
afrennslissvæði Miðvogslækjar en nyrðri hlutinn (iðnaðarsvæðið) rennur til norðurs og í Berjadalsá. Á
svæðinu eru í dag framræsluskurðir sem beina vatni m.a. til Miðvogslækjar en í deiliskipulagi er gert
ráð fyrir nýjum farvegum (sjá Mynd 2-7) sem koma í stað skurðanna (Akraneskaupstaður, 2022b).
Útbúin hefur verið hönnun regnvatnskerfis fyrir svæðið. Regnvatnskerfi innan hverfisins miðlar
ofanvatni af götum og lóðum í framræsluskurð norðvestan við hverfið (rás O9 á Mynd 3-3).

Mynd 2-7: Skipulagsuppdráttur Flóahverfis. Möguleg lega ofanvatnsfarvega er merkt með blárri
puntkalínu (Akraneskaupstaður, 2022b).

2.2.5 Vogahverfi
Samkvæmt gildandi deiliskipulagi frá 2002 er gert ráð fyrir nýrri einbýlishúsabyggð sem nær frá
Miðvogslæk að Æðarodda vestan við eldri þjóðveg. Gert er ráð fyrir flóðvarnargarði milli Vogahverfis
og Miðvogslækjar (sjá Mynd 2-8). Ekki er gert ráð fyrir hreinsun ofanvatns í deiliskipulagi Vogahverfis
en ef útbúa á ofanvatnslausnir í framtíðinni þarf að gera ráð fyrir þeim í skipulaginu
(Akraneskaupstaður, 2002).

Mynd 2-8: Skipulagsuppdráttur Vogahverfis við Miðvogslæk (Akraneskaupstaður, 2002).

2.2.6 Miðvogslækjarsvæði – Þjóðvegur 13/13A
Breytingar frá 2019 á deiliskipulagi Miðvogslækjarsvæðis má sjá á Mynd 2-9. Lóðinni Þjóðvegur 13A
(Akurprýði 1-4) er skipt upp í fjórar sjálfstæðar lóðir undir einbýlishús og lóðinni Þjóðvegur 13
(Akurprýði 5-6) upp í tvær lóðir, annars vegar undir einbýlishús og hins vegar undir geymslu og/eða
hesthús (Akraneskaupstaður, 2019).

 Mynd 2-9: Þjóðvegur 13/13A. Deiliskipulagsmörk lóðanna merkt í rauðu
(Akraneskaupstaður, 2019).

2.2.7 Hausthúsatorg
Í deiliskipulagi fyrir Hausthúsatorg liggur fyrir að byggja upp starfsemi fyrir verslun og þjónustu, þ.m.t.
eldsneytisafgreiðslu ásamt dekkja- og smurþjónustu, á lóðinni Þjóðvegur 3. Ekki er gert ráð fyrir að
regnvatnskerfi frá torginu muni tengjast fyrirhuguðu ofanvatnskerfi vegna mengunarhættu
(Akraneskaupstaður, 2022c).

2.3 Núverandi hönnun
Stór hluti af ofanvatnskerfi innan Skógarhverfis hefur nú þegar verið hannaður af Mannvit. Þar er gert
er ráð fyrir notkun blágrænna ofanvatnslausna við meðhöndlun ofanvatns sem næst upptökum og í
regnvatnslautum og settjörnum við útrásarenda. Yfirborðsfarvegir eru hannaðir í gegnum hverfið og
þjóna sem viðtaki fyrir útrásir regnvatnslagna gatnakerfis svæðisins. Þessir yfirborðsfarvegir eru síðan
leiddir í Miðvogslæk sem rennur gegnum svæðið sem verður einnig aðlagaður að nýrri byggð ofan við
Akranesveg.
Á yfirlitsmynd á Mynd 2-10 má sjá núverandi hönnun ásamt tillögu að meginfarvegi Miðvogslækjar úr
deiliskipulagi þar sem búið er að aðgreina núverandi stöðu hönnunar fyrir meginfarveg
ofanvatnskerfisins. Ofanvatnsrásir, regnlautir og ræsi hönnuð af Mannvit eru merkt í grænu. Engin
hönnun liggur fyrir um ofanvatnsrásir og settjarnir/regnlautir merktar í dökkbláu eða ræsi merkt í
ljósbláu. Á myndinni má sjá regnlaut hannaða af Verkís merkta í rauðu. Núverandi ræsi eru merkt í
appelsínugulu og núverandi brýr í dökkbláu. Núverandi meginfarvegur Miðvogslækjar neðan
Akranesvegar er sýndur með þykkri ljósblárri línu.  Frekari upplýsingar um tillögu að hönnun og
hönnunarforsendur fyrir óhannaða farvegi má finna í kafla 4.1 og viðauka.



Skýrsla - Miðvogslækur-Ofanvatnsáætlun.docx FS-022-10
13

Mynd 2-10: Hönnun ofanvatnslausna á Miðvogslækjarsvæði.

2.4 Viðtaki yfirborðsvatns - Miðvogur
Miðvogslækur rennur til sjávar til norðurs í Miðvogi, norðan við Akranes. Samkvæmt nýsamþykktu
Aðalskipulagi Akraness er Miðvogur hluti af hverfisvernd allrar strandlengjunnar vegna landslags,
náttúrufars og auðugs fuglalífs (HV-301).
Þá nýtur umhverfi Miðvogslækjar neðan þjóðvegar hverfisverndar (HV-301) þar sem taka skal mið af
umhverfi við mannvirkjagerð og varðveita verðmæt einkenni svæðisins m.t.t. náttúrufars og útivistar.
Sérstaklega er tekið fram í sérákvæðum að heimilt verði að nýta lækinn sem viðtaka fyrir yfirborðsvatn
úr nálægum hverfum enda fylgi því engin hætta á mengun.
Miðvogur er hluti af vatnshloti 104-1388-C Strandsjór Akranes samkvæmt Vatnshlotagátt
Umhverfisstofnunar. Vistfræðilegt og efnafræðilegt ástand þess er óflokkað.

3 Ofanvatnskerfi Miðvogslækjarsvæðis
Ofanvatni sem fellur innan svæðisins verður safnað saman og beint í skurði, læki, settjarnir eða
Miðvogslæk þar sem það rennur að lokum til sjávar. Lagt er upp með að ofanvatnskerfi á svæðinu mun
nýta náttúrulegan árfarveg Miðvogslækjar ásamt framræsluskurðum á svæðinu. Regnvatnskerfum í
götum er hleypt út í nýjar yfirborðsrásir sem tengjast með ræsum í farveg Miðvogslækjar sem verður
framlengdur og endurformaður til austurs að Garðalundi. Gert er ráð fyrir notkun blágrænna
ofanvatnslausna við meðhöndlun og hreinsun ofanvatns og tekið er mið af núverandi vatnafari á
svæðinu við hönnun þeirra. Þar að auki verður settjörnum komið fyrir, m.a. innan Skógarhverfis og á
grænum svæðum við Garðalund.

3.1 Afrennslissvæðin
Heildarafrennslissvæðinu var skipt niður í 11 minni afrennslissvæði miðað við rennslisleiðir,
tengipunkta við Miðvogslæk og ræsi undir vegi.

Mynd 3-1: Skipting afrennslissvæða nýs ofanvatnskerfis.

3.1.1 Afrennslisstuðlar
Afrennslisstuðlar voru notaðir samkvæmt töflu 5 úr leiðbeiningum Veitna um hönnunarrennsli skólps
og ofanvatns (LAV-503 15.0) (2020):

 Ógegndræp svæði (malbik, þök, steyptir fletir) 0,9
 Gegndræp svæði (gróin svæði) 0,2

Fyrir ákvörðun á afrennslisstuðli Skógarhverfis var tekin stikkprufa fyrir dæmigert byggðarsvæði í
hverfinu (sjá  Mynd 3-2) og niðurstöðurnar yfirfærðar á allt hverfið, að undanskildum áfanga 3B þar
sem gert er ráð fyrir skólalóð. Fyrir það svæði var afrennslisstuðullinn reiknaður á hefðbundinn hátt út
frá skipulagsuppdrætti.

 Mynd 3-2: Stikkprufa fyrir Skógarhverfi.

Þar að auki var tekið mið af afrennslisstuðlum skv. Svensk Vatten (2004) fyrir mismunandi tegundir
byggðar. Afrennslisstuðla hverfanna má sjá í Tafla 3-1 en þeir voru notaðir til að reikna afrennslisstuðla
fyrir afrennslissvæðin.

Tafla 3-1: Afrennslisstuðlar mismunandi hverfa.

Svæði Afrennslisstuðull, C (-)
Skógarhverfi 0,65

Skógarhverfi, áfangi 3B 0,78
Flóahverfi 0,70

Þjóðvegur 13-13A 0,40
Vogahverfi 0,40

Fyrir afrennslissvæði nr. 11 fengust tveir mismunandi afrennslisstuðlar eftir því hvort möguleg
uppbygging sem lýst var í kafla 2.2.1 mun eiga sér stað á svæðinu. Í fyrra tilfellinu er allt
afrennslissvæðið gegndræpt svæði og því fékkst stuðullinn 0,2 en í seinna tilfellinu var metið að allt
svæðið myndi hafa sama afrennslisstuðul og Flóahverfi, þ.e. 0,7 (sjá Tafla 3-2).

Tafla 3-2: Afrennslissvæði og afrennslisstuðlar

Afrennslissvæði - Lýsing Nr. Stærð (ha) C (-)
Vogahverfi 1 9,3 0,32

Norðan Akranesvegar 2 10,0 0,20
Þjóðvegur 13/13A 3 11,2 0,26

Flóahverfi 4 25,9 0,59
Skógarhverfi áfangi 1/2/3B/5 5 23,2 0,57

Skógarhverfi áfangi 3B/5 6 10,0 0,56
Skógarhverfi áfangi 3A 7 11,1 0,53
Skógarhverfi áfangi 3C 8 7,6 0,43
Skógarhverfi áfangi 3D 9 13,0 0,38

Garðalundur & Garðavöllur 10 46,9 0,21
Opið svæði

Tilfelli 1 / Tilfelli 2 11 86,8 0,20 / 0,70

3.1.2 Rennslistoppar
Leiðbeiningar Veitna (LAV-503 15.0) voru notaðar til að finna hönnunarrennsli ofanvatns fyrir
afrennslissvæðin. Samkvæmt 1M5 aðferðafræðinni úr Flóðahandbók Jónasar Elíassonar er 1M5 gildið
fyrir svæðið um 40 mm sem er meðal sólarhringsúrkoma svæðisins við 5-ára endurkomutíma. Varandi
regnskúra var fundinn fyrir hvert afrennslissvæði fyrir sig og var lágmarks varandi 10 mínútur notaður
fyrir svæði þar sem rennslistími er innan við 10 mínútur. Rökræna formúlan var notuð til að finna
rennslið

𝑄 = 𝐶 ∙ 𝐼 ∙ 𝐴
þar sem

Q er rennsli (l/s)
C er afrennslisstuðull (-)
I er úrkomustyrkur (l/s/ha)
A er flatarmál afrennslissvæða (ha)

Tafla 3-3: Rennsli hönnunarskúra frá afrennslissvæðunum.

Afrennslissvæði - Lýsing Nr. Samrennslistími, Tc

(mín)
Q - 10 ára

(l/s)
Q - 50 ára

(l/s)
Q - 100 ára

(l/s)
Vogahverfi 1 15 146 189 208

Norðan Akranesvegar 2 20 87 112 123
Þjóðvegur 13/13A 3 10 167 216 237

Flóahverfi 4 15 750 971 1067
Skógarhverfi áfangi 1/2/3B/5 5 25 521 675 741

Skógarhverfi áfangi 3B/5 6 10 323 418 459
Skógarhverfi áfangi 3A 7 20 255 331 363
Skógarhverfi áfangi 3C 8 10 187 243 266
Skógarhverfi áfangi 3D 9 20 212 275 302

Garðalundur & Garðavöllur 10 35 334 432 475
Opið svæði

Tilfelli 1 / Tilfelli 2 11 65 464 / 1624 621 / 2174 660 / 2310

3.2 Meginfarvegur Miðvogslækjarsvæðis
Tillögu að meginfarvegi ofanvatnskerfis fyrir Miðvogslækjarsvæðið má sjá á Mynd 3-3. Þar hefur köflum
ofanvatnsrása, ræsum og brúm verið úthlutað númerum til frekari útreikninga og greiningar á
afkastagetu í kafla 4 fyrir neðan. Á myndinni má einnig sjá skipulagslínur uppbyggingar hverfa sem
verða reist á svæðinu.

Mynd 3-3: Númering ofanvatnrása, ræsa og brúa á Miðvogslækjarsvæði.
Hér er að stórum hluta verið miðað við sama fyrirkomulag á yfirborðsfarvegum og lýst hefur verið í
deiliskipulagi og útfært í fyrirliggjandi hönnun svæðisins fyrir Skógarhverfi. Auk þess er nýr farvegur
Miðvogslækjar skilgreindur og yfirborðsfarvegir fyrir Flóahverfi og óbyggt svæði norðan Akranesvegar
teknir inn í heildarmynd ofanvatnskerfisins:

 Neðan Akranesvegar verður Miðvogslækur í núverandi farvegi (O10 og O11).
 Yfirborðsfarvegir ofan Akranesvegar tengja Skógarhverfi við Miðvogslæk við núverandi ræsi

R12 samanber fyrirliggjandi hönnun O1 til O5). Ný ræsi verða lögð yfir farvegina fyrir
gatnatengingar (R1-R3, R5-R6 og R13-R14). Regnlautir og settjarnir verða staðsettar við útrásir
regnvatnskerfa gatna.

 Nýr farvegur Miðvogslækjar er lagður í gegnum áfanga Skógarhverfis 3C og 3D (O6 og O7) með
tilheyrandi nýjum ræsum yfir farvegi við gatnaþveranir (R7 – R9).

 Yfirborðsfarvegir O8 og O12 taka við afrennsli frá afrennslissvæði 11 í gegnum núverandi ræsi
(R10). Einnig er miðað við að farvegur O8 geti tekið við afrennsli af hluta eða öllu
afrennslissvæði 9.

 Yfirborðsfarvegur O9 tekur svo við afrennsli frá regnvatnskerfi Flóahverfis sem rennur í
Miðvogslæk.

Í kafla 4 er svo farið yfir aðferðafræði, forsendur og niðurstöður á stærðarákvörðun og form
yfirborðsfarvega, ræsa og brúa þar sem tekið er tillit til afrennslis frá svæðinu í heild.

4 Greining og samræming hönnunar
Rennslislíkan var útbúið til þess að meta afköst ofanvatnskerfisins og ákvarða stærðir ræsa og
yfirborðsfarvega. Fyrirhugað ofanvatnskerfi er sérstakt að því leyti að vatnið rennur að miklu leyti í
opnum lækjum í stað lokaðra lagna. Í því tilfelli er nauðsynlegt að tryggja að ofanvatnsrásir, ræsi og
brýr séu nægilega stór til að vatnið geti runnið örugglega í gegn án þess að flæði yfir bakka eða vegi.

4.1 Hönnunarforsendur
Hönnunarforsendur sem ofanvatnsfarvegir eiga að uppfylla eru:

 Rennsli ofanvatns m.v. 100 ára hönnunarskúr sé ekki meira en rennslisgeta
ofanvatnsfarvegsins, þ.e. ekki flæði yfir bakka hans við þann atburð.

Hönnunarforsendur sem ræsi eiga að uppfylla eru:
 Ræsi hönnuð m.v. 10 ára hönnunarskúr en jafnframt þannig að flæði ekki yfir veg við 100 ára

hönnunarskúr, þ.e. að vatnsyfirborð ofan við ræsi sé ekki hærra en yfirborð veglínu yfir ræsi.
 Hámarks straumhraði <4 m/s við 50 ára flóð til að koma í veg fyrir rof.

Hönnunarforsendur sem brýr eiga að uppfylla eru:
 Rennsli ofanvatns m.v. 100 ára hönnunarskúr sé ekki meira en rennslisgeta brúarinnar, þ.e.

ekki flæði yfir veg við þann atburð.

Við útreikninga var tekið tillit til hinna mismunandi álagsflokka úrkomu, þ.e. regn á auða ófrosna jörð,
regn á frosna jörð og regn samfara snjóbráð (Jónas Elíasson, 2013). Ráðandi rennsli fyrir hverja
hönnunarskúr (10, 50 og 100 ára) var þ.a.l. ákvarðað út frá því hámarksrennsli sem fékkst úr
hönnunartilfellunum (sjá Tafla 4-1 og Tafla 4-7).

4.2 Ofanvatnsrásir
Rennsli 10, 50 og 100 ára hönnunarskúra fyrir einstaka ofanvatnsrásir má sjá í Tafla 4-1. Forritið
Hydraflow Express, sem er viðbót við AutoCAD Civil 3D, var notað til að greina rennslisgetu
ofanvatnsrása. Mannings formúla (með n = 0,03) var notuð með breytilegum halla í rás m.v. hönnun
og/eða núverandi landhalla.

Tafla 4-1: Hámarksrennsli hönnunarskúra í ofanvatnsrásum Miðvogslækjarsvæðis.

Ofanvatnsrás nr. Afrennslissvæði nr. Q - 10 ára
(l/s)

Q - 50 ára
(l/s)

Q - 100 ára
(l/s)

O1 5* 688 892 979
O2 5 745 965 1.059
O3 5-11 2.536 3.284 3.607
O4 7+8+10 958 1.164 1.252
O5 7 255 331 363
O6 9+10 875 1.062 1.143
O7 9** 212 275 302
O8 9+11 1.663 2.154 2.366
O9 4 750 971 1.067

O10 2-11 3.029 3.744 4.112
O11 1-11 3.014 3.602 3.953
O12 11 1.624 2.174 2.310

*að settjörn
**ofmat

4.2.1 Núverandi hönnun
Fyrirliggjandi hönnun er tekin saman í Tafla 4-2. Rennslisgeta rásanna var metin og reyndist vera
nægjanleg í öllum tilfellum þar sem ekki flæddi yfir bakka rásanna við 100 ára rennsli.

Tafla 4-2: Núverandi hönnun ofanvatnsrása.

Ofanvatnsrás
nr.

Breidd
botns

(m)

Flái
(y:x)

Halli
(‰)

Hámarksdýpi
rásar (m)

Rennsli
100 ára (l/s)

Rennslisgeta
rásar (l/s)

Vatnsdýpi
100 ára (m)

O1 1,0 1:3 2 2,5 979 37.000 0,54
O2 1,0 2:1,5 1 / 2* 2,0 1.059 4.700** 0,95
O3 1,0 2:1,5 2 / 10* 2,0 3.607 6.600** 1,49
O4 1,0 1:3 5 1,5 1.252 16.600 0,49
O5 1,0 1:3 2 / 3* 1,5 363 10.500** 0,34

*breytilegur halli
**rennslisgeta reiknuð m.v. minni halla

Þrátt fyrir að farvegirnir uppfylli hönnunarforsendur um rennslisgetu er vert að benda á öryggi
yfirborðsfarveganna O2 og O3 sem eru með 2:1,5 fláa ( Mynd 4-1). Farvegirnir liggja rétt fyrir neðan
Skógahverfi í grænu svæði og liggja því farvegirnir ekki innan sjálfs hverfisins en vatnsdýpt í rásunum
verður hins vegar talsverð við 100 ára úrkomuatburð eða 0,95 metrar í O2 og 1,49 metrar í O3. Þar sem
hannað hámarksdýpi rásarinnar er tveir metrar er öryggi við rásirnar ekki talið nægilega tryggt. Því er
lagt til að nota að hámarki 1:3 fláa (sjá Mynd 4-2), líkt og mælt er með í leiðbeiningum
Reykjavíkurborgar og Veitna um innleiðingu blágrænna ofanvatnslausna (2020), og hámarksdýpi 1,5-
2,0 m fyrir farvegi O2 og O3. Rennslisgeta og dýpi í rásunum við 100 ára rennsli má sjá í Tafla 4-3.

Tafla 4-3: Uppfærð hönnun ofanvatnsrása O2 og O3.

Ofanvatnsrás
nr.

Breidd
botns

(m)

Flái
(y:x)

Halli
(‰)

Hámarksdýpi
rásar (m)

Rennsli
100 ára (l/s)

Rennslisgeta
rásar (l/s)

Vatnsdýpi
100 ára (m)

O2 1,0 1:3 1 / 2 2,0 1.059 15.000 0,65
O3 1,0 1:3 2 / 10 1,5 3.607 10.500 0,96

 Mynd 4-1: Skurðsnið ofanvatnsrásar með 2:1,5 fláa.

Mynd 4-2: Skurðsnið ofanvatnsrásar með 1:3 fláa.

Pláss fyrir rásirnar er nægilegt í öllum tilfellum nema einu. Á Mynd 4-3 má sjá hvernig göngustígar liggja
of nálægt rás O1 á tveimur stöðum og því þarf lítillega að breyta legu göngustíga eða rásar til að tryggja
pláss fyrir rásina.

4.2.2 Tillögur að nýrri hönnun
Tillögur að nýrri lágmarkshönnun ofanvatnsrása O6, O7 og O8 má sjá í Tafla 4-4. Hönnun fyrir rás O7
var fengin úr minnisblaði unnið af Verkís fyrir Veitur (Vala Jónsdóttir og Sigurður Grétar Sigmarsson,
2019). Við hönnun var tryggt að rennslisgeta rásanna væri nægjanleg í öllum tilfellum og að pláss væri
til staðar fyrir rásirnar. Á Mynd 4-4 má sjá skurðsnið fyrir rás með 1:2.

Tafla 4-4: Tillögur að nýrri lágmarkshönnun ofanvatnsrása.

Ofanvatnsrás
nr.

Breidd
botns

(m)

Flái
(y:x)

Halli
(‰)

Hámarksdýpi
rásar (m)

Rennsli
100 ára (l/s)

Rennslisgeta
rásar (l/s)

Vatnsdýpi
100 ára (m)

O6 1,0 1:3 1 0,9 1.143 2.200 0,67
O7 0,5 1:2 3 0,5 302 580* 0,37
O8 1,0 1:3 2 1,0 2.366 4.000 0,80

*ofanvatnsrás tekur ekki á móti öllu afrennslissvæði 9 en hefur afkastagetu til þess

Mynd 4-3: Regnlaut og ofanvatnsrás
nr. 1 í rauðu, bakkar rásar í gulu og
skipulagslínur í svörtu.

Mynd 4-4: Skurðsnið ofanvatnsrásar
með 1:2 fláa.

4.2.3 Náttúrulegir farvegir
Skoðaðir voru náttúrulegir farvegir Miðvogslækjar neðan Akranesvegar (O9, O10 og O11). Skoðuð voru
þversnið í farveginn og sú staðsetningin sem leiddi í ljós takmarkandi þversniðið farvegsins notað í
útreikninga fyrir afkastagetu farveganna.  Rennslisgeta farvega O10-O12 var metin og niðurstöður
sýndar í Tafla 4-5. Afkastageta farvegarins reyndist vera nægjanleg í öllum tilfellum þar sem ekki flæddi
yfir bakka rásanna við 100 ára rennsli (athugið að halli er gefinn í prósentu en ekki prómill í töflunni).
Landlíkan útbúið úr lidarmælingum fengnum frá Veitum virðist gefa til kynna að enginn raunverulegur
skurður sé til staðar við upptök rásar O9, þar sem útrás frá regnvatnskerfi Flóahverfis er að finna, heldur
einungis 1:2,5 flái vegarmegin við skurðinn. Því var lágmarkshönnun ákvörðuð fyrir rás O9 og tekin
saman í Tafla 4-6.

Tafla 4-5: Takmarkandi snið náttúrulegra ofanvatnsfarvega.

Ofanvatnsrás
nr.

Breidd
botns

(m)

Hægri
flái

(y:x)

Vinstri
flái

(y:x)

Halli
(%)

Hámarksdýpi
rásar (m)

Rennsli
100 ára

(l/s)

Rennslisgeta
rásar (l/s)

Vatnsdýpi
100 ára

(m)
O10 1,8 1:5 1:12,5 7 0,4 4.112 7.200 0,31
O11 1,2 1:5 1:7 35 0,3 3.953 5.800 0,25
O12 0,4 1:4 1:2 9 0,5 2.310 3.900 0,40

Tafla 4-6: Tillaga að nýrri lágmarkshönnun ofanvatnsfarvegs O9.

Ofanvatnsrás
nr.

Breidd
botns

(m)

Hægri
flái

(y:x)

Vinstri
flái

(y:x)

Halli
(‰)

Hámarksdýpi
rásar (m)

Rennsli
100 ára

(l/s)

Rennslisgeta
rásar (l/s)

Vatnsdýpi
100 ára

(m)
O9 0,5 1:2 1:2,5 1 1,0 1.067 1.800 0,80

4.3 Ræsi
Við stærðarákvörðun og greiningu ræsa var forritið HY-8 notað sem er forrit frá bandarísku
vegagerðinni (FHWA) og reiknar út ræsaútreikninga fyrir 18 mismunandi rennslishætti í gegnum ræsi.
Rennsli 10, 50 og 100 ára hönnunarskúra fyrir ræsi á Miðvogslækjarsvæði má sjá í Tafla 4-7.

Tafla 4-7: Hámarksrennsli hönnunarskúra í helstu ræsum Miðvogslækjarsvæðis.

Ræsi nr. Afrennslissvæði nr. Q - 10 ára
(l/s)

Q - 50 ára
(l/s)

Q - 100 ára
(l/s)

R1 5 745 965 1.059

R2 5 745 965 1.059
R3 6-11* 2.277 2.942 3.231
R4 7-11 2.192 2.838 3.117
R5 7 255 331 363
R6 7 255 331 363
R7 9+10 875 1.062 1.143
R8 9+10 875 1.062 1.143
R9 9 252 275 302

R10 11 1.624 2.174 2.310
R11 5-11 2.536 3.284 3.607
R12 5-11 2.536 3.284 3.607
R13 7 255 331 363
R14 7 255 331 363

*að ræsi

4.3.1 Núverandi hönnun
Hönnun Mannvits er til fyrir ræsi R1 – R6 og ræsi R13-R14. Niðurstöður fyrir afkastagetu þessara
ræsahönnunar er tekin saman í Tafla 4-8. Rennslisgeta ræsanna reyndist nægjanleg í öllum tilfellum og
fór straumhraði við úttak aldrei yfir 4 m/s við 50 ára flóð. Öll ræsin uppfylla því hönnunarforsendur.

Tafla 4-8: Núverandi hönnun ræsa.

Ræsi
nr.

Þvermál
(mm)

Halli
(‰)

Hæðarkóti
innrennslis

(m)

Hraði við úttak
50 ára rennsli (m/s)

Hámarks
rennslisgeta

(l/s)

100 ára rennsli
(l/s)

R1 600 1,5 6,45 3,57 1.390 1.059
R2 600 5,5 6,24 3,41 1.180 1.059
R3 1200 10,0 6,44 3,60 5.230 3.231
R5 800 5,0 8,30 1,80 2.000 363
R6 800 5,0 8,68 1,81 1.750 363

R13 600 3,0 10,1 1,99 1.380 363
R14 600 3,0 9,7 1,99 1.250 363

4.3.2 Tillögur að nýrri hönnun
Tillögur að lágmarksstærð nýrra ræsa við Skógarhverfi 3D (ræsi R4 og R7-R9) má sjá í Tafla 4-9.
Lágmarksstærð réðst af hönnunarforsendum og halli ræsanna af hönnunarhalla ofanvatnsrása sem
ræsin liggja um.

Tafla 4-9: Lágmarksstærð nýrra ræsa á Miðvogslækjarsvæði.

Ræsi
nr.

Þvermál
(mm)

Halli
(‰)

Hæðarkóti
innrennslis

(m)

Hraði við úttak
50 ára rennsli (m/s)

Hámarks
rennslisgeta

(l/s)

100 ára rennsli
(l/s)

R4 1000 10,0 7,3 3,74 3.450 3.117
R7 700 5,0 9,47 2,91 1.510 1.143
R8 700 5,0 9,14 2,91 1.510 1.143
R9 400 3,0 9,74 2,29 530 302

4.3.3 Núverandi ræsi
Verkís framkvæmdi innmælingar á núverandi ræsum á svæðinu (ræsi R10-R12) þann 19. júní 2023 en
greining leiddi í ljós að rennslisgeta ræsanna er nægjanleg í öllum tilfellum og fer hraði hvergi yfir 4 m/s
við úttak.

Tafla 4-10: Núverandi ræsi á Miðvogslækjarsvæði.

Ræsi
nr.

Þvermál
(mm)

Halli
(‰)

Hæðarkóti
innrennslis

(m)

Hraði við úttak
50 ára rennsli (m/s)

Hámarks
rennslisgeta

(l/s)

100 ára rennsli
(l/s)

R10 850 10,8 8,73 3,90 2.690 2.310
R11 1400 8,3 6,02 3,57 8.670 3.607
R12 1400 15,3 5,79 3,97 7.160 3.607

4.4 Brýr
Rennsli 10, 50 og 100 ára hönnunarskúra fyrir brú B1 á Miðvogslækjarsvæði má sjá í Tafla 4-11. Við
greiningu brúarinnar var forritið HY-8 einnig notað og tryggt að hönnunarforsendur væru uppfylltar.

Tafla 4-11: Hámarksrennsli hönnunarskúra við brú B1.

Brú nr. Afrennslissvæði nr. Q - 10 ára
(l/s)

Q - 50 ára
(l/s)

Q - 100 ára
(l/s)

B1 2-11 3.029 3.744 4.112

Stærð brúarops var ákvörðuð út frá landlíkani og ljósmynd af brúaropi. Halli um brúarop var einnig
metinn út frá landlíkani. Niðurstöður greiningarinnar má sjá í Tafla 4-12 (athugið að halli er gefinn í
prósentu en ekki prómill í töflunni).

Tafla 4-12: Brú B1 á Miðvogslækjarsvæði.

Brú nr. Hæð
(m)

Breidd
(m)

Halli
(%)

Hæðarkóti
innrennslis (m)

Hámarks
rennslisgeta (l/s)

100 ára
rennsli (l/s)

B1 1,0 2,7 5,7 4,3 5.100 4.112

4.5 Líkankeyrslur með öryggisstuðli vegna loftslagsáhrifa
Skoðað var hvaða áhrif það myndi hafa á valdar lausnir að nota öryggisstuðul vegna loftslagsáhrifa.
Þekkt er að á Norðurlöndum séu nýjar ofanvatnslagnir stærðarákvarðaðar með öryggisstuðli vegna
loftslagsáhrifa og er sem dæmi reiknað með að minnsta kosti 25% auknu rennsli í Svíþjóð eða
svokölluðum klimafaktor sem er 1,25 (Svensk Vatten, 2016). Í Noregi er bætt klimafaktor á bilinu 20-
50% eftir lengd varanda (Norsk Klimaservicesenter, 2019). Án frekari leiðbeininga fyrir íslenskar
aðstæður var ákveðið að miða við 20% álagsstuðul vegna loftslagsáhrifa.

Aðferðarfræðinni sem beitt var var eftirfarandi:
 20% bætt ofan á 10, 50 og 100 ára hönnunarskúra
 Rennslisgeta ofanvatnsrása og ræsa endurskoðuð m.v. uppfært hönnunarrennsli
 Lausnir uppfærðar þar sem þörf var á

Uppfært hönnunarrennsli m.t.t. 20% álagsstuðuls vegna loftlagsáhrifa má sjá í Tafla 4-13 fyrir
ofanvatnsrásir og í Tafla 4-14 fyrir ræsin hér fyrir neðan.

Tafla 4-13: Hámarksrennsli hönnunarskúra í ofanvatnsrásum m.t.t. loftslagsbreytinga.
Ofanvatnsrás

nr.
Afrennslissvæði

nr.
Q - 10 ára

(l/s)
Q - 50 ára

(l/s)
Q - 100 ára

(l/s)
Rennslisgeta

rásar (l/s)
O1 5* 826 1.070 1.175 37.000
O2 5 894 1.158 1.271 15.000
O3 5-11 3.043 3.941 4.328 10.500
O4 7+8+10 1.150 1.396 1.502 16.600
O5 7 306 397 436 10.500
O6 9+10 1.050 1.275 1.372 2.200
O7 9** 255 330 362 580
O8 9+11 1.996 2.585 2.839 4.000
O9 4 900 1.165 1.280 1.800

O10 2-11 3.635 4.493 4.934 7.200
O11 1-11 3.616 4.323 4.744 5.800
O12 11 1.949 2.609 2.772 3.900

*að settjörn
**ofmat þar sem hluti afrennslissvæðis fer ekki í rás O7.

Tafla 4-14: Hámarksrennsli hönnunarskúra í ræsum m.t.t. loftslagsbreytinga.

Ræsi
nr.

Afrennslissvæði
nr.

Q - 10 ára
(l/s)

Q - 50 ára
(l/s)

Q - 100 ára
(l/s)

Rennslisgeta
ræsis (l/s)

Hraði við úttak
50 ára rennsli**

(m/s)
R1 5 894 1.158 1.271 1.390 4,10
R2 5 894 1.158 1.271 1.180 4,10
R3 6-11* 2.732 3.531 3.877 5.230 3,83
R4 7-11 2.630 3.406 3.740 3.450 4,49
R5 7 306 397 436 2.000 1,88
R6 7 306 397 436 1.750 1,90
R7 9+10 1.050 1.275 1.372 1.510 3,39
R8 9+10 1.050 1.275 1.372 1.510 3,39
R9 9 303 330 362 530 2,67

R10 11 1.949 2.609 2.772 2.690 4,74
R11 5-11 3.043 3.941 4.328 9.860 3,61
R12 5-11 3.043 3.941 4.328 7.160 4,17
R13 7 306 397 436 1.250 2,18
R14 7 306 397 436 1.250 2,18

*að ræsi
**rennsli m.t.t. loftslagsbreytinga

Brú nr. Afrennslissvæði
nr.

Q - 10 ára
(l/s)

Q - 50 ára
(l/s)

Q - 100 ára
(l/s)

Rennslisgeta
brúarops (l/s)

B1 2-11 3.635 4.493 4.934 5.100

Ekki reyndist þörf á að breyta hönnun ofanvatnsrása eða brúarops þar sem afkastageta var nægjanleg
jafnvel með tilliti til loftslagsáhrifa. Hins vegar benda útreikningarnir að það gæti flætt yfir veg við ræsi
2, 4, 10 og 14 við 100 ára hönnunarskúr og fór hraði við úttak yfir 4 m/s við 50 ára hönnunarskúr í
ræsum 1, 2, 10 og 12. Tillögur að lágmarksstærðum ræsanna m.t.t. loftslagsáhrifa má sjá í Tafla 4-15.
Lagt er til að stækka ræsi R1 og R2 úr D600mm ræsum í D700mm ræsi og stækka nýtt ræsi R4 úr
D1000mm í að lágmarki D1100mm þvermál. Að lágmarki þyrfti að auka afkastagetu R10 ræsisins úr
D850mm ræsi í D1000mm. Til þess að ná hraða við úttak ræsis R12 undir 4 m/s þyrfti að skipta
núverandi D1400mm ræsi því út fyrir að lámarki tvö D800 mm ræsi. Tekið skal fram að útreikningar
taka ekki tillit til geymslurýmis ofan við ræsin sem gæti nýst við að halda bakvatnshæð undir veghæð
þannig að ekki flæði yfir vegi. Frekari greiningar er þörf áður en farið verði í að uppfæra stærðir á
núverandi ræsum (R10 og R12).

Tafla 4-15: Uppfærðar stærðir ræsa m.t.t. loftslagsáhrifa.

Ræsi nr. Þvermál
(mm)

Halli
(‰) Hraði við úttak

50 ára rennsli (m/s)
Hámarks rennslisgeta

(l/s)

100 ára
rennsli*

(l/s)
R1 700 1,5 3,12 1.880 1.271
R2 700 5,5 3,01 1.540 1.271
R4 1100 10,0 3,92 4.100 3.740

R10 1000 10,8 3,81 3.670 2.772
R12 2 x 800 15,3 3,92 5.020 4.934

*rennsli m.t.t. loftslagsbreytinga

5 Niðurstöður
Gerð hefur verið tillaga að meginfarvegi ofanvatnskerfis fyrir Miðvogslækjarsvæðið. Lagt er upp með
að ofanvatnskerfi á svæðinu mun nýta náttúrulegan árfarveg Miðvogslækjar og regnvatnskerfum í
götum er hleypt út í nýjar yfirborðsrásir sem tengjast með ræsum í farveg Miðvogslækjar sem verður
framlengdur og endurformaður. Gert er ráð fyrir notkun blágrænna ofanvatnslausna og settjarna við
meðhöndlun og hreinsun.
Greining á núverandi hönnun fyrir ofanvatnsrásir á Miðvogslækjarsvæði sýnir að allar hannaðar rásir
uppfylla hönnunarskilyrði og hafa því næga afkastagetu til að taka við stórum regnviðburðum. Þó var
lagt til að breyta fláa ofanvatnsrása O2 og O3 úr 2:1,5 í 1:3 og lækka hámarksdýpi í rás O3 úr 2,0 metrum
í 1,5 metra til að tryggja öryggi. Göngustígar reyndust liggja of nálægt ofanvatnsrás O1 og því þarf
smávægilega að breyta hönnun þar en pláss reyndist nægilegt í öllum tilvikum fyrir hinar rásirnar.
Lágmarkshönnun var ákvörðuð fyrir nýjar ofanvatnsrásir O6-O9 og var takmarkandi skurðsnið rása
O10-O12 fundið með greiningu á landlíkani.
Ekki reyndist þörf á að breyta hönnun ofanvatnsrásanna við líkankeyrslur með öryggisstuðli vegna
loftslagsáhrifa þar sem rennslisgeta rásanna var nægileg þrátt fyrir áætlaða 20% framtíðar
rennslisaukningu ofanvatns. Hönnun rása O1-O8 er tekin saman í Tafla 5-1 og lágmarkshönnun rásar
O9 ásamt takmarkandi sniði rása O10-O12 eru tekin saman í Tafla 5-2.

Tafla 5-1: Samantekt á hönnun ofanvatnsrása O1-O8 á Miðvogslækjarsvæði.

Ofanvatnsrás
nr.

Breidd
botns

(m)

Flái
(y:x)

Halli
(‰)

Hámarksdýpi
rásar (m)

Rennsli
100 ára (l/s)

Rennslisgeta
rásar (l/s)

Vatnsdýpi
100 ára (m)

O1 1,0 1:3 2 2,5 979 37.000 0,54
O2 1,0 1:3 1 / 2 2,0 1.059 15.000 0,65
O3 1,0 1:3 2 / 10 1,5 3.607 10.500 0,96
O4 1,0 1:3 5 1,5 1.252 16.600 0,49
O5 1,0 1:3 2 / 3 1,5 363 10.500 0,34
O6 1,0 1:3 1 0,9 1.143 2.200 0,67
O7 0,5 1:2 3 0,5 302 580 0,37
O8 1,0 1:3 2 1,0 2.366 4.000 0,80

Tafla 5-2: Lágmarkshönnun ofanvatnsrásar O9 og takmarkandi snið ofanvatnsrása O10 og O11.

Ofanvatnsrás
nr.

Breidd
botns

(m)

Hægri
flái

(y:x)

Vinstri
flái

(y:x)

Halli
(‰)

Hámarksdýpi
rásar (m)

Rennsli
100 ára

(l/s)

Rennslisgeta
rásar (l/s)

Vatnsdýpi
100 ára

(m)
O9 0,5 1:2 1:2,5 1 1,0 1.067 1.800 0,80

O10 1,8 1:5 1:12,5 7 0,4 4.112 7.200 0,31
O11 1,2 1:5 1:7 35 0,3 3.953 5.800 0,25
O12 0,4 1:4 1:2 9 0,5 2.310 3.900 0,40

Greining á núverandi hönnun fyrir ræsi á Miðvogslækjarsvæði sýnir að öll ræsi uppfylla
hönnunarskilyrði um afkastagetur við 100-ára rennsli. Lágmarkshönnun var ákvörðuð fyrir ræsi R4 og
R8-R10 en einnig var framkvæmd greining á núverandi ræsum á svæðinu sem leiddi í ljós að núverandi
ræsi uppfylla einnig hönnunarskilyrði.
Líkankeyrslur með öryggisstuðli vegna loftslagsáhrifa leiddu í ljós að ræsi R1, R2, R4, R10 og R12
uppfylla ekki hönnunarforsendur þegar rennsli var aukið um 20% og því voru gerðar tillögur að nýjum
stærðum fyrir þau ræsi (sjá Tafla 4-15).

Tafla 5-3: Samantekt á hönnun ræsa á Miðvogslækjarsvæði.
Ræsi
nr.

Þvermál
(mm)

Halli
(‰)

Hraði við úttak
50 ára rennsli (m/s)

Hámarks rennslisgeta
(l/s) 100 ára rennsli (l/s)

R1 600 1,5 3,57 1.390 1.059
R2 600 5,5 3,41 1.180 1.059
R3 1200 10,0 3,60 5.230 3.231
R4 1000 10,0 3,74 3.450 3.117
R5 800 5,0 1,80 2.000 363
R6 800 5,0 1,81 1.750 363
R7 700 5,0 2,91 1.510 1.143
R8 700 5,0 2,91 1.510 1.143
R9 400 3,0 2,29 530 302

R10 850 10,8 3,90 2.690 2.310
R11 1400 8,3 3,52 9.860 3.607
R12 1400 15,3 3,97 7.160 3.607
R13 600 3,0 1,99 1.380 363
R14 600 3,0 1,99 1.250 363

Afkastageta brúarops B1 uppfyllti hönnunarskilyrði eins og sjá má í Tafla 4-12.

6 Umræða
Afkastageta farvega og ræsa reyndist nægjanleg í öllum tilfellum. Tillögur að nýrri hönnun
ofanvatnsrása og ræsa voru byggðar á þeirri lágmarkshönnun sem uppfyllir hönnunarforsendur.
Landlíkan útbúið úr lidarmælingum fengnum frá Veitum var notað til að greina náttúrulega farvegi.
Halli brúarops var einnig metinn út frá landlíkani og var stærð brúarops metin út frá landlíkani og
ljósmynd. Ákveðin skekkja er falin í þeirri greiningu þar sem lidarmælingarnar ná ekki alls staðar að
mæla rétta hæð botns farveganna vegna gróðurs við farvegina, s.s. tré og runnar.
Ekki hefur verið gerð tillaga að hönnun ofanvatnslagna í gatnakerfi á nýjum uppbyggingarsvæðum. Því
er mikilvægt að skoða vel hæðarsetningar gatna og ofanvatnslagnakerfis með tillit til hæðarsetningar
ofanvatnsrása og ræsa meginfarveganna svo hægt sé að hleypa öllum útrásum út í meginfarvegina.
Að svo stöddu hefur engin greining verið framkvæmd á áhrifum loftslagsáhrifa á úrkomumagn og
meðfylgjandi aukið afrennsli ofanvatns á Íslandi. Álagsstuðull upp á 20% var ákvarðaður með
álagsstuðla Svíþjóðar og Noregs til hliðsjónar, en framtíðar greining fyrir Ísland gæti leitt í ljós meiri eða
minni áhrif og/eða mismunandi áhrif milli svæða líkt og í Noregi.
Á fundi með Veitum þann 17. nóvember 2023 þar sem skýrslan var kynnt var mikilvægi
öryggisráðstafana ítrekað. Við hönnun á ofanvatnslausnum þarf öryggi almennings að vera í fyrirrúmi
og þá sérstaklega öryggi barna. Gott er að innleiðingu á ofanvatnslausnum innan íbúðahverfa fylgi
fræðsla, t.d. er hægt að stilla upp skiltum sem útskýra tilgang og virkni lausnanna. Í leiðbeiningum
Reykjavíkurborgar og Veitna um innleiðingu blágrænna ofanvatnslausna (2020) kemur fram að „vel
hannaðar blágrænar ofanvatnslausnir eru ekki hættumeiri en önnur opin svæði með tjörnum, lækjum,
ám og vötnum sem fólk virðir, þekkir og fer gætilega um“ – en mikilvægt er að tryggja að þessar
ofanvatnslausnir séu í raun vel hannaðar.
Veitur bentu á mikinn halla í ofanvatnsrásum O2 og O3, sem voru báðar hannaðar með fláa 2:1,5 en
líkt og kom fram í kafla 4.2.1 var gerð tillaga að nýrri hönnun með fláa 1:3 til að tryggja öryggi við
rásirnar. Þar að auki var vakin athygli á miklum halla niður að botni regnvatnslautar við upphaf rásar
O1. Við yfirferð á hönnunarteikningum (sjá Viðauka 2) sést að lautin er á köflum hönnuð með fláa 1:2
en eins og áður hefur komið fram er mælt með að flái sem liggur að vatni sé ekki meiri en 1:3.
Einnig voru rekstrar- og viðhaldsáætlanir fyrir ofanvatnslausnirnar ræddar. Hér fyrir neðan má sjá
dæmi um rekstraráætlun fyrir blágrænar ofanvatnslausnir í Kauptúni í Garðabæ sem heldur utan um
viðhald, eftirlit og viðgerðir ofanvatnslausna á því svæði (Alta, 2016). Áætlanir sem þessar eru
nauðsynlegar til að tryggja öryggi og virkni lausnanna og ættu alltaf að fylgja þeirri innleiðingu. Þá þarf
aðkoma tækja að ofanvatnsrásunum og ræsum að vera góð.

Mynd 6-1: Rekstraráætlun sjálfbærra ofanvatnslausna í Kauptúni í Garðabæ (Alta, 2016).

Viðauki 1: Yfirlitsmynd af hönnun ofanvatnskerfis á Miðvogslækjarsvæði

Viðauki 2: Teikningar Mannvits af hönnun ofanvatnsrása, ræsa og
regnlauta í Skógarhverfi

Viðauki 3: Teikningar Verkís af hönnun regnlautar í Skógarhverfi



1
2
3

4

5
67

8

9

10

R7.1

R1.8

R89.8

R1.2

R41.3

11

R07

SV01

Ø400ST 4‰ 20.3m

9,790,4%

Afréttingarlag 0,05-0,10

Styrkingardúkur

Grjótvörn 0,5 m
steinastæð 0,2-0,5

1.2 1.8

Flái á enda ræsis 1:2

h=d/3

Útrás í ofanvatnsrás

0.3

Op í brunn

10,071:5
1:5

9,77

1.0

Ø400

0,4%Ø3009,46

SNIÐ SÖFNUNARLAUT, MKV. 1:50

Núv, land 10,8
Útrás í söfnunarlaut

Rörbútur

Steypa min 150

Hella 500x500x60

Kúlurist Ø400, +10,07

1. op Ø100mm, + 9,82

Botn í söfnunarlaut, +9,77

2. op Ø100mm, +9,86 3. op Ø100 mm, + 9,90

SNIÐ SVELGUR, MKV. 1:20GRUNNMYND SVELGUR
MKV. 1:20

0.1
Op í brunn

0.1

Ø400

Útrás

1:3
1.0

ÚTRÁS Í OFANVATNSRÁS, MKV. 1:50

Flái á enda ræsis 1:2

0.5
Grjótvörn 0,2 m

D50=200mm

0.5

1:3

Útrás SV01

Hnitaskrá

Hnit
1

2

3

4

5

6

7

8

9

10

11

Norður
428269.90

428268.33

428267.49

428248.17

428246.09

428244.63

428245.05

428258.70

428260.93

428269.65

428263.08

Austur
352992.84

352994.61

352994.74

353000.63

353001.60

352999.77

352999.26

352989.05

352988.34

352992.23

352987.14

Svelgur

NR.
SV01

Austur
352998.28

Norður
428255.63

Útg. Dags. Han./Yfirf./Samþ.Lýsing Kvarði Verkefnisnr. Teikn.nr. Dags.

Teiknað:
Hannað:
Yfirfarið:
Samþykkt:

Verkfang: Skógarhverfi 3A
Vatns- og fráveituhönnun
Söfnunarlaut
Grunnmynd og snið

1:200,1:50 2100272505.03.2021 A
A 05.03.2021 VJ BTA SGrSVERKTEIKNING

VJ
VJ
BTA
SGrS

18099

198-VRK-005

0 20m10
1:200

HNITAKERFI: ISN93

HÆÐAKERFI: AKRANES

SÖFNUNARLAUT, GRUNNMYND
Mkv.1:200

0 31 2 5m4
1:50

0 2m1
1:20

Útrás  í söfnunarlaut

Útrás í ofanvatnsrás

Grjótvörn

Grjótvörn

Frumstærð blaðs A1 - A3 = 50% minnkun

AutoCAD SHX Text
198-VRK-005.dwg


